БАР  ҖИҺАНГА  КҮРЕНЕРЛЕК  КАДЕРЛЕ 
                                ТУКАЕБЫЗ

                             ( уен-ярыш)
  МАКСАТ: 1.Балаларның Тукай турындагы белем

                         нәрен тикшерү.

                      2. Матур сөйләм телен үстерү, сәнгатьле 

                         укуны булдыру.

                      3. Татар теленә, Тукай иҗатына хөрмәт 

                          һәм мәхәббәт тәрбияләү.
  КЕРЕШ  ӨЛЕШЕ

Һәр милләт, һәр халык- кавеменең исәбе-санына, җирнең зурлыгы-киңлегенә, үткән юлының гомумтарихта ни дәрәҗәдә беркетелеп калуына карамастан, бу кояш астында тулы хокуклы яшәвен расларга омтыла һәм киләчәктә дә Җир йөзендә лаеклы урыны барлыгына һәм булачагына дәгъва кыла.Шуны Тарих алдында,бүтән халык-илләр алдында раслар өчен милләткә таяныр нокталар, инандыргыч дәлилләр, милләтне милләт итеп күрсәтә алырлык шәхесләр, бөек затлар кирәк. Сөекле шагыйребез Габдулла Тукай – шул бөек затларның берсе.
  Әкрен генә “Тәфтиләү” җыры ишетелә( Г.Тукай сүзләре халык көе)

  Г.Тукай чын халык шагыйре. Ул үз халкына, аның гореф-гадәтләренә, тел һәм мәдәниятенә тирән ихтирам белән карады.Аның күп кенә әсәрләре, туган халкына, туган җиренә чиксез хөрмәтен чагылдыра торган гимн булып яңгырый.
  Нинди бөек бу Тукай! Бары тик талантлы халык кына поэтик фикерләрнең шундый титанын кешеләр йөрәгенең шундый гигантын тудыра ала. 

    Бүгенге уен-ярышта 2 команда катнаша.
 Командалар үз исемнәрен яклыйлар.

   ( команданың исеме, эмлемасы, җыр яки шигырь)

         Г.Тукай турында кем күпме белә?

 Г.Тукай турында истәлекләр тыңлау.

       ( тыңланган истәлекләр буенча язу)

         Тукай әкиятче.
1.  Иң матур җир кайда дисез,

     Билгеле Кырлай җире,

     Барча әкият геройлары

     Кырлайда туган инде.

     Су анасы, шүрәлеләр

     Елда җыела бире,

     Җыелмас иде, Кырлай шул

     Аларның туган җире.

2.  Су анасы, шүрәлеләр белән

     Әкият дөньясында югалдым.

     Укый-укый синең шигырьләрне

     Олы тормышка мин юл алдым.

     Кырлаенда булдым, тормыш юлың

     Тагын бер кат узды уемнан,

     Кыска гомерең,

     Ләкин һәрбер көнең

     Энҗе-мәрҗәннәрдән уелган.

   Әкиятләрнең исемнәрен атарга

Нәкъ Казан артында бардыр бер авыл-Кырлай, диләр,

Җырлаганда, көй өчен,”тавыклары җырлай”диләр.

                                                                       “Шүрәле”
Җәй көне: эссе һавада мин суда коенам, йөзәм,

Чәчрәтәм,уйныйм, чумам,башым белән суны сөзәм.

                                                                       “Су анасы”

Бара болар.Күпме баргач, алла белә,

Юл өстендә үлгән бүре башын таба.

                                                      “Кәҗә белән сарык”

Ал аякларга башын куйган да йоклый, төш күрә,

Төштә дә тычкан, күсе халкы белән ул эш күрә.

                                                              “Мияубикә”
  Өйгә бирелгән эшне тикшерү.

Һәр командадан бер кеше Г.Тукайның бер шигырен сөйли.

                    Тукай һәм җыр

1. Кечкенәдән үк халыкның моң-зарын ишетеп үскән нечкә хисле, зирәк акыллы Габдулла, шагыйрь булгач, аларны үз сазына салып җырлаган. Аның тирән, халыкчанлык рухы белән сугарылган әсәрләре миллионнарча кешеләрнең күңел дөньясын яктыртып, баетып килә.

  !Халык җырлары- җәүһәр вә якутлардан да кыйммәтле, халкыбыз күңеленең һич тә тутыкмас вә күгәрмәс саф вә раушан көзгеседер”- ди Г.Тукай.

2.  Тукай исән.

     Җыры күңелләрдә,

     Яшәсәк тә үзен күрмичә.

     Тукай килә моңлы сазын уйнап,

     Шагыйрьләргә тынгы бирмичә.

           Җырның исемен атарга
1.  “Бәйрәм бүген”

2.  “Туган авыл”

3.  “Бишек җыры”

4. “Бала белән күбәләк”

5. “Карлыгач”

6  “Пар ат”

                          Аукцион
Мин бу шигырьне 4 юлдан беләм, мин-3 юлдан, мин-2 юлдан, мин-1 юлдан беләм.

Шигырь хезмәт сөяргә чакыра.

Зур бәхетләр сызганып эшкә бирелгәннән килә,

Аһ! оят, хурлык, түбәнлекләр иренгәннән килә.

Булса калдырмак берәү ошбу җиһанда изге ат,

Тир белән табар ашарын, итсен әйбәт иҗтиһад

                                                         “Эшкә өндәү”

Мәдрәсә шәкертләре турында әсәр.

Мәдрәсәдә бар иде бер таз малай-

Бик шаян, шуклык белән мөмтаз малай.

Бик тирән –башындагы каткан бүрек,

Бер дә салмый, булмый һич башын күреп.

                                                           “Таз”

Һәр эшне үз вакытында эшләргә чакырган әсәр.

Бик матур бер җәйге көн: өстәл янында бер Сабый

Ян тәрәзә каршысында иртәнге дәрсен карый,

Чын күңел берлән укый ул, кат-кат әйтеп һәр сүзен,

Бик озак шунда утырды, бер дә алмастан күзен.

                                “Эш беткәч уйнарга ярый”

Җиргә ак кардан юрган ябылган,

Җир язга чаклы уйкуга талган.

                                               “Җир йокысы”

                            Тест-сораулар

               Мин Тукайны ничек беләм?

          “Туган тел” җыры белән тәмамлау

Җиңүче командаларны бүләкләү.
